
500,000 dollarë për spitalin 8 Shtatori 
 
 

Ambasadori Wohlers, ministri për 
shëndetësi z. Todorov, drejtori i spitalit 
doktor Stojçev dhe nënkoloneli Watkins 
nga Komanda Evropiane e Armatës së 
SHBA-ve shënuan përfundimin e projektit 
për ndërtimin dhe furnizimin e dy sallave 
të reja të kirurgjisë në spitalin e qytetit “8 
Shtatori” në Shkup. Ky projekt i 
Komandës Evropiane për ndihmë 
humanitare përfshin ndërtimin e dy 
sallave moderne në katin përdhesë të 
spitalit, si dhe zgjerimin e pjesës për 
pritje dhe mbështetje të pacientëve, që 
në masë do të përmirësojë kualitetin e 
përkujdesit mjekësor për tërë 
Maqedoninë, dhe do të përmirësojë 
aftësitë e mjekëve dhe të kirurgëve. Në 
fjalimin e tij, ambasadori Wohlers theksoi 
që edhe pse “jemi duke jetuar në një 
periudhë të pasigurisë financiare, 
angazhimi i qeverisë së Shteteve të 
Bashkuara dhe gatishmëria për të punuar 
me miqtë tanë nga Maqedonia bënë të 
mundur që të sigurohen 500,000 dollarë 
për të realizuar këtë projekt.” 

